BUKU CADANGAN.. Haji .Said (kanan) menyerahkan buku cadangan kepada Dr.
Sanuddin (kiri) sambil diperhatikan Dr Benjemin (dua dari kiri) dan Juis (tiga dari

kanan).

UMS pertimbang kemungkinan jadikan

sukan Tegunggak subjek kokurikulum

NST 06.04.2007
KOTA KINABALU: Universiti Malaysia Sabah
sedang menimbang kemungkinan menjadikan

sukan Tegunggak sebagai satu subjek kokuriku- |

lum pelajar universiti itu, kata Timbalan Naib
Canselor UMS, Prof. Dr.Sanuddin Hj Tahir.

Beliau berkata ini kerana sukan Tegunggak
merupakan satu daripada sukan tradisional kaum
Gana yang amat unik “tetapi kini sudah pupus”.

Oleh itu katanya. sekiranya bersesuvaian su-
kan rakyat itu mungkin akan diperkenalkan ke-
pada pelajar universiti bagi menambah kemahi-
ran insaniah,

“Kita akan memikirkan kesesuaiannya dan
sekiranya dipersetujui semua pelajar UMS yang
berminat boleh mengambil mata pelajaran ini
sebagai tambahan kepada subjek kokurikulum
sedia ada,” katanya.

Beliau berkata demikian ketika memberi tak-
limat ringkas pada Majlis Penyerahan Buku
cadangan peraturan dan sukatan mata pelajaran
2007-2008 Tegunggak, di kampus UMS, di sini,
kelmarin.

Buku cadangan itu disampaikan Timbalan
Presiden penaja Persatuan Tegunggak Gannaq
Menliliun Malaysia Sabah Haji Said Senang
kepada Dr.Sanuddin.

Setiausaha Agung, Persatuan Tegunggak
Ganaaq Menliliun Malaysia Sabah. Juis Amit
berkata, tujuan persatuan itu menyerahkan buku
cadangan berkenaan ialah untuk membolehkan
pihak UMS menimbang kemungkinan untuk
memperkenalkan sukan rakyat itu sebagai salah
satu subjek di UMS.

\

“Persatuan Tegunggak merakamkan ribuan
terima kasih kepada Ketua Menteri (Datuk Seri
Musa Haji Aman) kerana memberi galakan dan
so-kongan kepada persatuan supaya sukan
Tegunggak ini dihidupkan atau diketengahkan
semula kepada masyarakat umum,” katanya.

Beliau berkata: *Sukan rakyat Gana ini amat
istimewa kerana ia tiga dalam satu (muzik, ber-
lari dan mengepung) di mana kita boleh ber-
sukan sambil bermain muzik, pasukan mana
yang kena kepung akan kalah dan sambil berlari
kita mesti membunyikan muzik dalam alunan
yang sama’.

Tambahnya lagi, sukan itu unik kerana ia
adalah satu-satunya sukan rakyat yang menggu-
nakan alat muzik.

“Oleh kerana jenis sukan itu sudah pupus dan
kini ramai orang tidak tahu mengenainya teruta-
manya generasi muda, jadi kita berhasrat untuk
menghidupkannya semula dengan memperke-
nalkannya di universiti supaya para pelajar dapat
mempelajari dan mendalami keunikan sukan tra-
disional itu.

“Kami fikirkan, hanya universiti yang
mampu memperkenalkan sukan rakyat ini kepa-
da generasi muda, jadi kami menghantar buku
proposal ‘Regulation dan Syllabus® kepada
UMS,” katanya.

Beliau berkata. keunikan dan keistimewaan
sukan Tegunggak boleh dijadikan sebagai salah
satu produk pelancongan untuk menarik lebih
ramai pelancong berkunjung ‘ke negeri ini.-
OLEH MARRYAN RAZAN



